
Цикл уроков: Құран тәпсірі

Еркінбек Шоқай

52-дәріс: "Бақара" сүресі: 75-аят

 

БЕЙНЕ НҰСҚА  |  АУДИО НҰСҚА

Құрметті бауырлар, ардақты жамағат! Аллаһ Тағала бүгінгі біздің мәжіліс-сұхбатымызға
береке берсін, Өзінің құзырында мақталған, періштелері қоршалған, рахымына бөленген
мәжілістерден қылсын. Әрине, біздің сәрсенбілік дәрісіміз Аллаһ Тағаланың Кәлямын ұғыну,
түсіну және оны түсіндіру барысында жалғасады.

 

Бүгінгі келесі, кезекті аят, «Бақара» сүресінің 75 аяты. Аллаһ Тағала былай дейді:

افَتَطْمعونَ انْ يومنُوا لَم وقَدْ كانَ فَرِيق منْهم يسمعونَ كَم اله ثُم يحرِفُونَه من بعدِ ما عقَلُوه وهم يعلَمونَ

 

Пайғамбарымыз صلى الله عليه وسلم Медина қаласына келеді. Біздің тәпсір ғұламаларымыз айтады,
Пайғамбарымыз صلى الله عليه وسلم Медина қаласына келгеннен кейін яхуди тайпаларына, олар «бану
курайза», «бану ан-надыр», «бану кайнука», соларға уағыз жасап, Аллаһ жолына, ақиқатқа
шақыра бастайды. Сол кезде олар Пайғамбарымызға صلى الله عليه وسلم иман келтіруден бас тартады. Имам
Ар-Рози айтады:

 

«Міне, осы кезде Пайғамбарымыз яхуди тайпаларын дінге, Аллаһтың жолына шақырып, олар
бас тартқан кезде, осы «Бақара» сүресінің 75-ші аяты түсті», дейді.

 

Мағынасы:

 

«Сендер олардың иман келтіргендерін қалайсындар, одан дәмеленесіңдер,
үміттенесіндер. Алайда олардың бір тобы болған еді, Аллаһ Тағаланың сөзін
ести тұра, оны өзгертіп бұрмалайтын, оны түсініп, ұғына тұра, үлкен қателікке

барғандарын өздері білмейтін».

 

Пайғамбарымызға صلى الله عليه وسلم иман келтіруге бас тартқан сәтте, Аллаһ Тағала осы аятты
Пайғамбарымызға және Пайғамбарымыздың صلى الله عليه وسلم сахабаларына түсірді.

 

«Олар Мұса (а.с.) сенбегендер. Ал сендер олардың сендерге иман келтіретіндіктерінен
үміттенесіндер», деп тұр. Әрине, бұл жерде Пайғамбарымыз صلى الله عليه وسلم және оның сахабалары
Аллаһқа иман келтіргендерін қалайды. «Сендерге» деп тұрғаны, тәпсір ғұламаларының айтуы
бойынша: «Сендердің дағуаттарының себебінен, сендердің еңбектеріннің нәтижесінде олар
иман келтіреді деп ойладындар». Яғни бұл аят, Пайғамбарымызға صلى الله عليه وسلم және оның сахабаларына
айтылып жатқан аят. Ал бұл жердегі олардың үміттенген, иманнан дәмелі болған топ, Медина
қаласындағы яхуди тайпалары болды. Бұл, тәпсір ғұламаларының бәрінің айтатыны осы.
Әрине, бұл аяттың сол кездегі яхудилерден басқа, кейінгі келген, иман келтірмеген
яхудилерге қатысты, жалпы болуы әбден ықтимал.

 

Енді, неге Аллаһ Тағала «сендер үміттенесіңдер, олардың иманынан. Бірақ олар иман
келтірмейді», деп неге бірден кесіп айтып тастады? Неге мұсылмандардың, сахабалардың
үміттерін бос үміт деп есептеді?

 

Себебі, біздің тәпсір ғұламаларымыз айтады:

 

«Олар, неше түрлі мұғжизаларды көрсеткен, оларға куә болған және оларды Перғауынның
жақтастарының қанаушылығынан құтқарған, одан қала берсе Қызыл теңізді екіге бөліп, соның
ортасынан аман-есен алып шыққан, тастан суды шығарған, қолындағы аса таяғы үлкен
жыланға айналып кетіп, содан сиқыршылардың бәрін пайда болған мақұлықтары жеп қойған,
сондай мұғжизаларды көрсеткен Мұса (а.с.)-ға олар иман келтірмеген. Мұса (а.с.) оларды
соншама қиыншылықтан құтқарып, өзінің Пайғамбар екендігін қанша дәлелдесе де, олар иман
келтірген жоқ. Сондықтан, сендерге қайдан иман келтіреді?», деген секілді Аллаһ Тағаланың
тарапынан ескерту болды. Бір жағынан олардың иман келтіруінен үмітсіздендіру болды, дейді.

 

Ибн Аббас (р.а.) айтады:

 

«Бұл Пайғамбарымызға صلى الله عليه وسلم бағытталған бір жұбату болды. Яғни сен уайымдама. Олар саған
сенбей жатыр, сені Пайғамбар ретінде қабылдамай жатыр. Олар өздерінен алдын өткен
опасыз, имансыз қауымның ұрпақтары. Олардың бабалары да солай жасаған. Сол
бабаларының істеген қылмыстарын жалғастырушылар. Сондықтан сен оған еш уайымдама,

қатты алаңдама. Бұлардың қолынан келетін жалпы жағдай осы», деп Пайғамбарымызға صلى الله عليه وسلم
 тікелей бір жұбату секілді болды бұл аят.

 

Ал енді келесі жағдай. «Фариқ» деген сөздің мағынасы бір топ. Яғни, Мұса (а.с.)-ның
қауымының барлығы, Мұса (а.с.)-ға қарсы келген жоқ, тек бір топ болды. Сол топ, Мұса (а.с.)-
ның әкелген кітабын Тауратты бұрмалады, солар Аллаһ Тағаланың сөзін ести тұра, Мұса (а.с.)-
ның мұғжизаларын көре тұра оған сенбеді. Жалпы соны білдіреді.

 

Бұл аятта тағы бір мәселе бар. Атап атйқанда, имам Ар-Рози айтады:

 

«Бұл нәрсе, Пайғамбарымыздың صلى الله عليه وسلم шын мәнінде Пайғамбар екендігін білдіреді. Пайғамбар صلى الله عليه وسلم
Мұса (а.с.)-ның өмірбаяның әдейілеп оқыған жоқ, Мұса (а.с.)-ның өмірін, кітабын Тауратты
насихаттайдтындардан ешқандай сабақ алған жоқ. Аллаһ Тағала Құран Кәрімде ашық айтады:

 

«Олар сені ахлиль китабпен, алдыңғы қауымдармен байланыста болған.
Сөйтіп солардан ақпарат алып, тарихын үйренген деп айтады. Олардың
барлығы өтірік екендігін өздері де біледі»,

 

деген мағынада Аллаһ Тағала аятта айтады. Яғни, Пайғамбарымыз صلى الله عليه وسلم олардың ешбір тарихын
оқымаған болса, оларды білмеген болса, кездеспеген болса, олардың осылай істегендігін
қайдан біледі? Пайғамбарымыз صلى الله عليه وسلم осының бәрін Аллаһ Тағаладан келген уахи арқылы білді.
Яғни бұл Пайғамбарымыздың صلى الله عليه وسلم Елші екендігін, Пайғамбарымыз صلى الله عليه وسلم шын мәнінде Пайғамбар
екендігін білдіретін аяттардың бірі.

 

Сосын тағы бір мәселелердің бірі. Тәпсір ғұламаларымыз айтады:

 

«Сол замандағы, сосын қиямет күніне дейінгі, яғни бүкіл ахлиль китаб иелеріне, сонымен
қатар мүшріктерге бұл ескерту. Егер де сендер иман келтірмейтін болсаңдар, алдыңғы, Мұса
(а.с.) кезіндегі топтардың жасағанын жалғастыратын болсаңдар, сендер Аллаһ Тағаланың
қаһарына қаласыңдар. Аллаһ Тағала сендерді солардың қатарына қосады», деген бір ескерту.

 

Ал енді «Мұса (а.с.)-ның уақытында болса да, олар Аллаһтың сөзін ести тұра», дейді. Яғни
қалай олар Аллаһтың сөзін естиді? Имам Ас-Судди айтады: «Олар естіп тұрса да, естігісі
келмеді, шатасып кетті. Яғни, Аллаһтың сөзіне сенбегендіктен, Мұса (а.с.)-ды

мойындамағандықтан, сондай бір табансыздыққа барғандықтан, олардың санасы, Аллаһ
Тағаланың сөзін естігенде көтермеді», дейді. Сонымен Мұса (а.с.)-нан олар талап етті: «Сен
алдымен өзін есті, содан кейін бізге үйретесін», деп. Сонымен Мұса (а.с.) шынымен де олардың
талаптарын орындады. Біз білеміз, олар шынымен де Мұса (а.с.)-ға көптеген талаптар қойды.
Мұа (а.с.) олардың бәрін орындап беруге тырысты. Мысалы, сиырдың оқиғасында ол мәселені
біз әбден айттық, түсіндік. Олар қайта-қайта Мұса (а.с.) сұрақ астына алып, мазалаған
болатын. Бұл жерде де, дәл сондай жағдай болып отыр. Мұса (а.с.) Аллаһтың Кәлямын естіді,
дұрыстап меңгерді, сосын оларға қайталап берді. Кейін олар Мұса (а.с.)-нан естіген Аллаһтың
сөзін бұрмалады.

 

«Олар ести тұра, біле тұра, оны әбден түсінгеннен кейін, бүлдірді».

 

Бұл жалпы адамдар арасындағы, Мұса (а.с.) қалай Аллаһтың сөзі екендігін білді, ажыратты
деген сұраққа, біздің ғұламалардың жауабы.

 

Ғұламалардың арасында мынандай да пікір айтатындар бар: «Мұса (а.с.) ешқандай әріптерден
де, дыбыстардан да тұратын бөлек бір сөздерді естіген. Оның ішінде бөлу немесе тыныс алу
деген жоқ. Яғни, адамның сөзінің сипатына келмейтін сөзді естіді». Біздің әңгімемізде әріптер,
сөздер, дыбыстар бар. Сөздер бөліп айтамыз, арасында тыныс аламыз. Бірақ ондай
жағдайлардың ешқайсысы Мұса (а.с.) естіген сөзде байқалған жоқ. «Сол кезде ол, бұның
адамның сөзі емес екендігін білді», дейді. «Осылайша Мұса (а.с.) Әлемдердің Раббысының сөзі
екендігіне көзі жетті», дейді.

 

Енді тағы бір ғұламалар тобы айтады, Мұса (а.с.) өзі естіген сөздің, Аллаһ Тағаланың сөзі
екендігіне қалайша көзі жетті?

 

«Мұса (а.с.)-ға Аллаһ Тағала мұғжиза берген». Мұғжиза деген – Аллаһ Тағаланың Өзінің
Пайғамбарларына беретін кереметі, әдеттен тыс жағдай. Бұл Пайғамбарлардың құзырында
болатын жағдай. Пайғамбарлардың кереметінің, әулиелердің кереметінен айырмашылығы,
Пайғамбарлар ол мұғжизаны көрсеткен уақытта белгілі бір дәрежеде бәсекелестікке
шақырады. «Сендер сенбей тұрсыңдар ғой. Мінекей, мен осындай нәрсе жасаймын.
Қолдарыннан келсе сендер де жасаңдар», деп өздерінің қарсыластарын бәсекелестікке
шақырады. Әулиелердің кереметінде бәсекелестікке шақыру деген дүние болмайды. Мінекей,
айырмашылығы жалпы осы. Мысалы, Пайғамбарымызға صلى الله عليه وسلم Аллаһ Тағала Құран берді. Құран –
Пайғамбарымыздың صلى الله عليه وسلم ең үлкен мұғжизаларының бірі. Яғни әдеттен тыс. Әдетте, адам баласы
ондай кітапты ойлап табуы, жазуы мүмкін емес. Пайғамбарымыз صلى الله عليه وسلم мүлдем дәріс алған жоқ,
жазуды, оқуды білген жоқ. Бірақ Аллаһ Тағала оған бұл кітапты берді. Әдетте біз кітапты
оқимыз, жазамыз, солай оны пайда қыламыз. Ал бірақ бұл жерде әдеттен тыс жағдаймен,
Аллаһ Тағала Пайғамбарымыз صلى الله عليه وسلم осындай кітапты, яғни Өзінің сөзін үйретті, берді. Сөйтіп,
Пайғамбарымыз صلى الله عليه وسلم әмір етті:

«Сен оларға айт, егер сендер шын мәнінде мықты, шын мәнінде шешен
болсаңдар, шын мәнінде қарсы шығатын болсаңдар, онда осы Құран секілді
кітапты келтіріндер, ойлап табындар», деп оларды бәсекелестікке шақыр деген.

 

Сол секілді кейбір аяттарда осы секілді 1 аят әкелсін, кейбір аяттарда 10 сүре әкелсінші деген
секілді бәсекелестікке шақырды. Бірақ, қазіргі күнге дейін, 14 ғасырлар бойы, Құран секілді
кітапты әкеліп немесе оны жазып, сөйтіп Пайғамбарымыз صلى الله عليه وسلم шақырған бәсекелестігіне жауап
берген ешкім жоқ.

 

Міне осындай мұғжизаны Аллаһ Тағала Мұса (а.с.)-ға да берді. Мұса (а.с.)-ның аса таяғы
жыланға айналып кетіп, одан қала берсе, сол аса таяғын тыстаған кезде теңіз екіге жарылып
бөлінді. Бұның бәрі әдеттен тыс жағдай. Міне осы Мұса (а.с.)-ның мұғжизасының іске асуы,
Мұса (а.с.) сөз естіген кезде, ол Аллаһ Тағаланың сөзі екендігіне дәлел болды.

 

Мұса (а.с.)-ға айтылды: «Таяғынды таста», деп. Таяғын тастаған кезде ол жыланға айналды.
Осылайша Мұса (а.с.)-ның мұғжизасының орындалуы, келген сөздің шынымен де Аллаһ
Тағаланың тарапынан келгенің білдірді. Бұл жалпы тәпсір ғұламаларының, Мұса (а.с.) сөз
естіген кезде, оның қалайша нақты Аллаһ Тағаланың тарапынан келген сөздер екендігіне көзі
жеткендігі жайлы. Соны ести тұра, Мұса (а.с.) оларға кейін Аллаһтың сөздерін жеткізді, бірақ
олар бұл сөздерді өзгертті, бұрмалады.

 

Имам Муджахи, имам Ас-Судди айтады:

 

«Бұл жерде, ести тұрып, сөзді ары қарай бұрмалағандар деп, яхудилердің
ғалымдары. Харамды халал етті, халалды харам етті. Яғни өздерінің нәпсі
қалауларына еріп, білгендерін істеді. Бұл соншалықты жазғыру. Олар біле
тұра, ұғына тұра Аллаһтың сөздерін өзгертті, бұрмалады».

 

Аллаһ Тағала Пайғамбарымызға صلى الله عليه وسلم айтты:

 

«Олардың бабалары осындай жамандықты, қасарысуды, қарсы шығуды
жасағандар. Ол сол жолмен өз өмірлерін ары қарай жалғастырады. Сен

олардың иманынан қалай үміт етесің?», деп Пайғамбарымыз صلى الله عليه وسلم жұбату айтып,
осылайша Аллаһ Тағала демеу берді.

 

Тағы бір мәселе бар. Егер де, ғалым, ақиқатты біліп тұрған адам, қарсы шығатын болса,
қателікке баратын болса, жай ғана білместікпен қателескен адамнан екі есе қауіпті дегенді
білдіреді. Ол тура жолға түсуден мүлдем жырақта болады. Бұл жерде Аллаһ Тағала қателікті
біле тұра жасаудың, үлкен күнә және мүлдем қауіпті іс екендігін бұл аятта тағы бір рет
білдіріп, ескертіп отыр.

 

Түйіндей келгенде, егер адам баласы біле тұра, түсіне тұра, ұғына тұра, ақиқат жеткеннен
кейін осындай табансыздыққа баратын болса, оның үлкен күнә екендігін, сонымен қатар
Пайғамбарымызға صلى الله عليه وسلم «яхудилердің иман келтірмегеніне сен қатты уайымдама, алаңдама.
Олардың табиғаты сол, таңдаған жолдары сол», деп ескертіп, осындай жұбатуды да айтып
отыр.

 

Жалпы, Аллаһ Тағала біле тұра қателесуден, адасудан, қасақана күнәға, қылмысқа барудан
сақтасын. Күнәні білмей тұра да жасаудан сақтасын. Аллаһ Тағала әрбір ісіміздің, сөзіміздің
дұрыс болуын нәсіп етсін. Аллаһ Тағаланың қаһарына ұшыраған, Аллаһ Тағалаға иман
келтіруден және ақиқатты мойындаудан жырақ болған, Аллаһ Тағаланың бақытсыз
құлдарынан болып қалудан сақтасын.

 

سبحانك و بحمدك، نشهد أن لا إله إلا أنت، نستغفرك و نتوب إل

 

53-дәріс: "Бақара" сүресі: 76-77-аяттар

 

БЕЙНЕ НҰСҚА  |  АУДИО НҰСҚА

 

Құрметті бауырлар, ардақты жамағат! Аллаһ Тағала бүгінгі біздің мәжіліс-сұхбатымызға
береке берсін, Өзінің құзырында мақталған, періштелері қоршалған, рахымына бөленген
мәжілістерден қылсын. Әрине, біздің сәрсенбілік дәрісіміз Аллаһ Тағаланың Кәлямының
аясында жалғасуда.

 

Бүгінгі кезекті аят, «Бақара» сүресінің 76-77- аяттары. Аллаһ Тағала былай дейді:

https://azan.kz/kz/durus/video/2437#lesson2437
https://azan.kz/kz/durus/dars/quran-tapsiri-87?page=2&tab=audio

ََفا ۚ مِبنْدَ رع بِه موكاجحيل ملَيع هال ا فَتَحبِم مدِّثُونَهتُحضٍ قَالُوا اعب َلا مهضعب ََذَا خانَّا ونُوا قَالُوا آمآم ذَا لَقُوا الَّذِيناو
تَعقلُونَ

او يعلَمونَ انَّ اله يعلَم ما يسرونَ وما يعلنُونَ

 

Бұл «Бақара» сүресіндегі бір аятта мунафиқтар жөнінде де және яхудилер жөнінде де әңгіме
болатын аят. Бірінші Аллаһ Тағала мунафиқтар жөнінде айтып бастайды:

 

واذَا لَقُوا الَّذِين آمنُوا قَالُوا آمنَّا

 

Біз мунафиқтар жөнінде, «Бақара» сүресінің алдыңғы аяттарында біраз айтқан болатынбыз.
Міне солар жөнінде, имам Куртубидің айтуы бойынша бұл аят келіп тұр:

 

«Қашан олар иман келтіргендермен, момын мұсылмандармен кездесетін болса, олар
жәй ғана «Біз иман келтірдік» деп сөзбен айтады».

Сосын:

ملَيع هال ا فَتَحبِم مدِّثُونَهتُحضٍ قَالُوا اعب َلا مهضعب ََذَا خاو

«Олар қашан өзара, бір-бірімен жеке қалғанда».

 

«Халя» деген сөз «жеке қалу, жалғыз болу» дегенді білдіреді. Сондықтан бізде шариғатта
«хальуа» деген сөз, термин бар. Яғни адамның жалғыз қалып, жекеше құлшылық етуі. Сол
секілді біреумен жеке қалу «хальуа» деп аталады. Қажет болса арабтар «байталь халя» деп
адамның өзінің, жеке басының қажеттілігін өтейтін орын, әжетхананы солай айтады. Яғни,
«халя» деген жеке қалу.

 

Енді бұл жерде «өзара, бір-бірімен жеке қалғанда» деп кімдер жайлы айтылған? Біздің тәпсір
ғұламаларымыз айтады мунафиқтар жөнінде, және яхудилер жөнінде де Аллаһ Тағала айтып
отыр.

 

«Олар қашан өзара, бір-бірімен жеке қалғанда, олар осылай сөйлесе бастайды:
«Сендер ол момын мұсылмандарға өздеріннің кітаптарында Аллаһ Тағала айтып
қойған, үкімін беріп қойған мәселе бойынша айтып жатырсындар ма?».

Ол да болса, біздің Пайғамбарымыз Мұхаммедтің صلى الله عليه وسلم хабары. Яхудилердің кітабы «Тауратта»
Пайғамбарымыз صلى الله عليه وسلم жөнінде ақпарат келген. Яхудилердің ғұламалары өзара жеке қалғанда,
осы мәселе жайлы айтып жатыр. Бұл нені білдіреді? Яхудилер өздері жеке қалған уақытта
біздің Пайғамбарымыз صلى الله عليه وسلم Аллаһтың Елшісі екенін олар жақсы білді. Олар Пайғамбарымызды
жеке кездескен уақытта, олар артық صلى الله عليه وسلم жақсы таныды. Қажет болса, Пайғамбарымыз صلى الله عليه وسلم
әңгіме ешқашан айта алмайтын. Пайғамбарымыз صلى الله عليه وسلم ренжітетін сөзді айта алмайтын, оны
балағаттай алмайтын.

 

Имам Аль Куртуби өзінің тәпсірінде мына бір оқиғаны риуаят етеді:

 

Хайбар - ол Пайғамбарымыз صلى الله عليه وسلم кезінде болған, яхудилерге қарсы үлкен бір жорықтардың бірі.
Хайбар, ол қазіргі араб түбегіндегі жердің аты. Сол уақытта ол жерді яхудилер мекендеген.
Оларды жазалау үшін, Пайғамбарымыз صلى الله عليه وسلم сол Хайбарға олардың өздерінің
табансыздықтарынан кейін жорыққа шықты. Сөтйіп Хайбарда үлкен ғазауат болды. Міне, осы
уақытта Хазрет Али Құрайзамен (Құрайза деген – сол уақыттағы яхудилердің бір тайпасы)
келіссөздер жүргізе бастайды. Сол уақытта Пайғамбарымызды صلى الله عليه وسلم сөгіп жатқандарын естиді.
Сөйтіп Пайғамбарымыз صلى الله عليه وسلم‐ға келеді де, былай дейді:

 

«О Алланың Елшісі, оларға бармай-ақ қойшы. Олар сен туралы өте жаман айтып жатыр. Қазір
сізді ренжітеді», деген секілді сөздерді айтады.

 

Яғни, сол мәселе жайлы жайлап, білдіргендей болады. Сол уақытта Пайғамбарымыз صلى الله عليه وسلم, әрине
Алланың уахиымен, Жәбрәил (а.с.)-ның көмегімен, әрдайым көп жағдайды біліп отыратын.
Алланың Елшісі Хазрет Алиге қарады да, былай деді: «Сен олардың мені сөккенін естіген
сияқтысын ғой. Егер олар мені көретін болса, тікелей кездесетін болса, олар мені сөге
алмайды, тоқтап қалады».

 

Сөйтіп барып, Құрайза тайпасымен Пайғамбарымыз صلى الله عليه وسلم келіссөз жүргізу үшін өзі барды. Сосын
Пайғамбарымыз صلى الله عليه وسلم оларға басқа арабтар білмейтін, тек Пайғамбарымызға ғана мәлім
ақпаратты айтты: «Сендер адамнан, Алланың қаһарына ұшырап, маймылға және доңызға
айналып кеткендердің бауырысындар, сондай қауымның ұрпағысындар. Сендер келісім-
шартты бұздыңдар ғой», дейді.

 

Яғни бұлар Пайғамбарымыз صلى الله عليه وسلم‐мен келісімшартқа отырған болатын. Сол келісім-шартты олар
бұзды. Сол себептен Пайғамбарымыз صلى الله عليه وسلم Хайбарға әскери жорықпен, оларды жазалау үшін
шыққан болатын. «Аллаһ Тағала сендерді қор қылсын, сендерге Өзінің жазасын түсірсін», деді.

Сол уақытта, Бану-Құрайза өкілдері айтты: «О Мұхаммад, сен ешқашан надан болған емессің.
Бізге ауыр сөз айтпасайшы. Ол сөзді саған кім айтып берді? Бұл әңгімені, біздің
бабаларымыздың ішінен белгілі бір қауымның Аллаһ Тағаланың жазасына ұшырап, маймылға
немесе доңызға айналып кеткенін тек қана біз білетін едік. Бұны саған кім айтты?», деген
секілді әңгімелерді айтқан болатын.

 

Яғни, бұл жердегі айтатын мәселе, бұлар Пайғамбарымыз صلى الله عليه وسلم‐ның Алланың Елшісі екенін
жақсы білді. «Тауратта» Пайғамбарымыз صلى الله عليه وسلم жөнінде арнайы келетін сөз бар. Муса (а.с.)-ға
айтылады: «Осындай өзіннің бауырларынның арасынан шығатын, саған ұқсайтын бір
Пайғамбарды шығарамын. Сосын оған Мен Өз сөзімді үйретемін және оған үйреткен Менің
барлық өсиеттерімді ол адамдарға жеткізетін болады», деп арнайы Муса (а.с.)-ға Аллаһ
Тағаланың тарапынан айтылған сөз бар.

 

Яғни бұны зерттей келе, біздің ғұламаларымыздың барлығы Муса (а.с.)-ға Иса Пайғамбарға
қарағанда, біздің Мұхаммед Пайғамбар صلى الله عليه وسلم көбірек ұқсайды деген тұжырымдамаға келген
болатын. Муса (а.с.)-ның жәй ғана туылуының өзі Мұхаммед Пайғамбар екеуінде сәйкес
келген.

 

Міне, бұлар осы «Тауратта» Муса (а.с.)-ға айтылған сөзді жақсы білді. «Сендерге Аллаһ Тағала
Кітапта айтты ғой. Соны айтпақшысындар ма?». Яғни, жанағы Пайғамбарымыз صلى الله عليه وسلم көре тұра
мойындамайтын, кейбір яхудилердің арасындағы ғұламалары осылай жауап берді: «Осы біздің
кітабымызда (Тауратта) келген ақиқатты ертең Аллаһтың алдына барғанда алдымызға
тартады. Сөйтіп бізбен дауласады».

افََ تَعقلُونَ

«Сендер соны да түсінбейсіңдер ме?».

 

Яғни біздің тәпсір ғұламаларымыздың түсіндіруі бойынша бұл сөз «Ақылға келмейсіндер ме?»
деген мағынада айтылған. Бұл момын мұсылмандарға да, яхудилерге де айтылған сөз.

 

Әрине момын мұсылмандарға: «Сендер ол яхудилердің, мунафиктердің иманынан
үміттенесіндер. Олар осы ақиқатты өздерінің кітаптарында көріп отыр, сендердің
Пайғамбарларынды анық көріп отыр, оның сипаттарының барлығын, жағдайының барлығын
өздерінің кітаптарынан оқып отыр. Солай бола тұра, осындай қарсылық көрсетіп, табансыздық
жасап жатыр. Сондықтан олардың иманға келмейтіндігін неліктен ұқпайсыңдар? Соны сендер
түсінсеңдерші», деп момын мұсылмандарға айтылып отыр.

Енді екінші тарап, ол яхудилерге арналған екен. Біздің тәпсір ғұламаларымыз, имам Ар-Рози
айтады:

 

«Бұл жерде яхудилерге де айтылып отыр. Яғни, сендер ақиқатты білесіңдер, өздерінің
кітаптарында соңғы Пайғамбар Мұхаммедтің барлық сипаттарын оқып отырсыңдар, солай бола
тұра, ертең мұсылмандардың сол ақпаратпен сендерге қарсы тұратынын, Мұхаммед صلى الله عليه وسلم туралы
айтылған сөзді алға тартып, сендермен дауласатынын, Раббыларынның құзырында, ақіретте,
біле тұра, иманға келмейсіңдер ме? Ақылға келмейсіңдер ме?», деп яхудилерді де белгілі бір
деңгейде жазғыру, деп тәпсірлейді имам Ар-Рози.

 

Келесі, 77-аят:

 

او يعلَمونَ انَّ اله يعلَم ما يسرونَ وما يعلنُونَ

Осыдан кейін Аллаһ Тағала ескертіп жатыр:

 

«Олар білмейді ме? Аллаһ Тағала олардың көкейлерінде жасырғанын да және
жариялағанын да жақсы біледі ғой».

 

انَّه عليم بِذَاتِ الصدُورِ

 

«Аллаһ Тағала біздің көкейлерімізде не жатыр, не ойлап отырмыз, ниетіміз қандай,
бәрін біледі». (35:38)

 

Аллаһ Тағаланың Білімі осыншалықты шексіз. Міне, осы нәрсені Аллаһ Тағала яхудилерге және
мунафиктерге қатысты қылып, жасырып айтып отыр. Бұл жерде бір жағынан сол кездегі
осындай табансыздыққа, қарсылыққа барған яхудилер мен мунафиктарға қатысты. Яғни,
Аллаһ Тағала:

 

«Олар білсін, Аллаһ Тағаланың Мұхаммед Пайғамбар صلى الله عليه وسلم жайлы ақпаратты жасырғанын.
Іштеріндегі екі жүзділік жағдайды, сыртымен мұсылман болып, ішімен кәпір болып жүрген
және олардың жәй ғана тілімен мұсылманшылықты айтып, бірақ ішімен иманға келмегенін
Аллаһ Тағала жақсы біледі. Аллаһ Тағала оларды жазалауға әбден құдірет-күші жетеді», деген
бір жағынан ескерту.

Екіншісі, біздің ғұламаларымыз айтады, осы аят арқылы оларды иманға, тәубеге, ақылға
шақырып отыр:

 

«Сендер нені жасырсаңдар да, нені жарияласаңдар да, Аллаһ Тағала оның бәрін біледі.
Сендердің көкейлерінде қандай ой-пікір жатқанын жақсы біледі. Сендердің барар басқа
орындарын, жерлерін жоқ. Барлығымыз Аллаһтың құзырына қайтамыз. Барлығымыз Аллаһтың
мүлкіміз және Аллаһқа қайтамыз». Міне, Аллаһ Тағала осыны ескертіп отыр.  «Сендер не
істесеңдер де, нені жарияласаңдар да, нені жасырсаңдар да, Аллаһ Тағала баршасын біледі».

 

Бірде, бір кісі данышпанға келіп айтқан екен: «Мен байқамай күнәні жасап қоя беремін».

 

Сол кезде данышпан жанағы келген кісіге сұрақ қояды: «Аспанды, жерді кім жаратқанын
білесің бе?».

 

«Әрине білемін. Аллаһ Тағаланың жері бұл, Аллаһ Тағаланың аспаны ғой».

 

«Сен онда Аллаһ Тағаланың жерінде, осындай аспанының астында тұрып, қалайша күнә
жасайсын? Егер бір күнә жасауға, нәпсіге еретін бір жағдайға түсіп қалсаң, онда сен Аллаһ
Тағаланың жерінен кетіп қал, Аллаһ Тағаланың аспанынан басқа жаққа көшіп кет. Солай
барып жаса. Осы қағиданы өзінің бойына әбден сіңіріп ал. Сол кезде жағдайынды көрерсін»,
деген екен.

 

Шынымен де, былай қарағанда, біз Аллаһ Тағаланың жерінен басқа жерге, Аллаһ Тағаланың
аспанынан басқа орынға кете алмаймыз. Біз Аллаһ Тағаланың әлсіз құлы, жаратылысымыз.
Сондықтан Аллаһ Тағалаға қайтудан, иман келтіруден, құлшылық етуден, әмірлерін
орындаудан, Пайғамбары صلى الله عليه وسلم сүннетімен өмір сүруден басқа бізде жол шамалы. Оны біз жақсы
білеміз. Басқа жолдың барлығы адасушылық, бізді құрдымға, бақытсыздыққа жетелейтінін біз
жақсы білеміз.

 

Міне, дәл осы нәрсені, бұл аятта тағы бір ескертіп, айтып отыр яхудилер мен мунафиктерге:
«Сендер ойламаңдар. Аллаһ Тағала бәрібір сендерді Өзінің әміріне, жазасына кіріптар
қылады».

 

Аллаһ Тағала нифақтан, табансыздықтан сақтасын. Аллаһ Тағала ішімізбен де сыртымызбен
де, шынайы, момын мұсылман болып, Аллаһ Тағаланың Разылығына лайықты болатын,
Пайғамбары صلى الله عليه وسلم шапағатына бөленетін үмметтен болуды баршамызға нәсіп етсін.

